
Հարգելի տիկին  Ղազարյան
ՀՀ աշխատանքի և սոցիական հարցերի նախարարության կողմից թիվ ՌՍ/ԺՍ-1-1/25885-2023 գրությամբ ՀՀ առողջապահական և աշխատանքի տեսչական մարմնին (այսուհետ՝ Տեսչական մարմին) 2023 թվականի հոկտեմբերի 18-ին վերահասցեագրած Ձեր՝ 2023 թվականի հոկտեմբերի 11-ին էլեկտրոնային հարթակ ներկայացրած թիվ հ.936489  (մուտքագրված Տեսչական մարմին 2023 թվականի հոկտեմբերի 18-ին թիվ Մ-11678-2023 համարով) դիմումի կապակցությամբ տեղեկացնում եմ, որ ՀՀ վարչապետի 2018 թ. հունիսի 11-ի N 755-Լ որոշմամբ հաստատված ՀՀ առողջապահական և աշխատանքի տեսչական մարմնի կանոնադրության համաձայն՝ Տեսչական մարմինն օրենքով սահմանված դեպքերում և կարգով վերահսկողություն է իրականացնում աշխատողների առողջության պահպանման և անվտանգության ապահովման նորմերի կիրառման նկատմամբ, աշխատանքային պայմանագրերի կնքման և (կամ) լուծման կարգի պահպանման, աշխատանքի ընդունման մասին անհատական իրավական ակտի կամ գրավոր աշխատանքային պայմանագրի բացակայությամբ աշխատանքների (անօրինական աշխատանք) դեպքերի հայտնաբերման, աշխատաժամանակի և հանգստի ժամանակի տևողությունների պահպանման, օրենքով սահմանված կարգով և ժամկետներում աշխատավարձի հաշվարկման ու վճարման նկատմամբ վերահսկողության իրականացումը: Իսկ Ձեր նամակում բարձրացված հարցը  Տեսչական մարմնի գործառույթներից դուրս է, քանի որ Ձեր կողմից ներկայացված պայմանագիրը չի հանդիսանում աշխատանքային պայմանագիր, այն ծառայությունների վճարովի մատուցման պայմանագիր է, որի հետ կապված հարաբերությունները կարգավորվում են ՀՀ քաղաքացիական օրենսգրքով:
Ձեր կողմից ուղարկած դիմումը, «Վարչարարության հիմունքների և վարչական վարույթի մասին» ՀՀ օրենքի 33-րդ հոդվածի 3-րդ մասի համաձայն, վերադարձվում է, քանի որ դիմումով առաջադրված պահանջը չի մտնում ինչպես ՀՀ առողջապահական և աշխատանքի տեսչական մարմնի, այնպես էլ որևէ այլ վարչական մարմնի իրավասության մեջ։
Միաժամանակ հայտնում եմ, որ ՀՀ քաղաքացիական օրենսգրքի 13-րդ հոդվածի համաձայն՝ քաղաքացիական իրավունքների պաշտպանությունը, Հայաստանի Հանրապետության քաղաքացիական դատավարության օրենսգրքով սահմանված գործերի ենթակայությանը համապատասխան, իրականացնում է դատարանը կամ արբիտրաժային տրիբունալը:

            ՀԱՐԳԱՆՔՈՎ՝		                      

Կատարող` Անուշ Ոսկանյան
աշխատանքային օրենսդրության
վերահսկողության բաժին
· (322) 4-00-01

